
RTR giauda simpatia e sustegn a Berna

Da sanester: Mariano Tschuor (directur RTR), ils cussegliers naziunals Heinz Brand e Martin Candinas, cussegliera naziunala Silva
Semadeni, cusseglier naziunal e schef da la delegaziun grischuna a Berna Hansjörg Hassler, Duri Bezzola (president SRG.R), Roger
de Weck (directur general SRG SSR), la presidenta da la confederaziun Eveline Widmer-Schlumpf, Raymond Loretan (president naziu-
nal da la SRG SSR), la chanceliera federala Corina Casanova, ils cussegliers dals chantuns Stefan Engler e Martin Schmid, Oscar
Knapp (nov president da la SRG.R) ed il cusseglier naziunal Josias Gasser. MAD

La Svizra en l’ONU
Vistas suenter diesch onns commembranza

■ (gsc) Ils 10 da settember 2002 è la
Svizra vegnida il 190avel stadi com-
member da las Naziuns unidas. Sia
adesiun resultava da la votaziun po-
pulara federala dals 3 da mars 2002:
54,6% da las vuschs ed ina maiori-
tad da chantuns e mezs chantuns
avevan approvà quel pass memora-
bel dal pajais. La proporziun da
vuschs positivas en mintga chantun sa
situava tranter 64,1% (Basilea-Citad)
e 32,5% (Appenzell dadens). Tschels
stadis da l’ONU èn vegnids commem-
bers pervi d’ina decisiun da lur regen-
zas; tar nus ha quai basegnà ina vota-
ziun explicita e bain ponderada dal
pievel, sedesch onns suenter quella da
1986 cun mo 24,3% da vuschs favu-
raivlas ed il «na» da tut ils chantuns.
Da settember 2010 a settember 2011
ha l’anteriur cuss. fed. Joseph Deiss
presidià l’Assamblea generala da las
Naziuns unidas.

Da favrer 2012 ha il Departament
federal d’affars exteriurs (DFAE) rela-
schà in document entitulà: «Diesch
onns da la Svizra en l’ONU»; en lez
text pon ins leger: «Il cussegl federal
ha decis (…) che la Svizra duaja pre-
tender in plaz temporar en il Cussegl
da segirtad da l’ONU per la perioda
2023–2024, suenter l’approbaziun
d’ina tala candidatura tras domaduas
cumissiuns da politica exteriura (…).
La finamira fundamentala da l’ONU,
tenor ils emprims pleds da sia charta,
è da ‘preservar las generaziuns futuras
dal turment da la guerra’. Quai corre-
spunda a la missiun che la constitu-
ziun federala adossa a la Svizra: Oper-
ar per in urden internaziunal gist e pa-
schaivel.

Cun far part da las debattas e deci-
siuns da l’organ il pli pussant da
l’ONU, survegniss’la bler dapli in-
fluenza (…). Sco commembra dal
cussegl da segirtad pudess’la lavurar
meglier per pliras prioritads: Proteger

la populaziun civila durant las guer-
ras, prevegnir a violenzas da massa e
cumbatter lur nunchastiabladad, re-
sguardar la relevanza da l’aua en las
guerras, cumbatter la derasaziun d’ar-
mas legeras, promover la destrucziun
d’armas atomicas (…). La Svizra pu-
dess uschia sa profilar sco mediatura
sincera e rinforzar sia persunalitad e
reputaziun en il mund.»

Genevra internaziunala
Il document dal DFAE deditgescha in
entir paragraf a Genevra sco segund
center da l’ONU suenter New York:
«La Genevra internaziunala ha dà a la
Svizra ina lunga tradiziun da pajais
ospitant per organisaziuns internaziu-
nalas, conferenzas e scuntradas multi-
lateralas. Quai gida la Svizra a man-
tegnair e promover sias relaziuns cun
las persunalitads da la vita mundiala,
cun dar dapli pais al pajais ed al gidar
a realisar sias finamiras da politica ex-
teriura (…).

Grazia a ses credit da stadi ospitant
po’l agir en tschintg domenas priori-
taras: 1. Pasch, segirtad e discharma-
ziun; 2. activitads umanitaras e dretgs
umans; 3. sanadad; 4. lavur, economia
e scienza; 5. il svilup persistent e la
preservaziun da las ritgezzas natiralas.
La Svizra, sco pajais ospitant, patescha
da pliras tendenzas: La rivalitad inter-
naziunala escalescha, ins basegna adi-
na dapli material ed infrastructuras, il
martgà d’immobiglias è memia stretg
ed il franc svizzer memia aut. La Svizra
sto pia sa sfadiar per restar cumpetiti-
va.» Dapi 2011 vegn il biro da l’ONU
a Genevra manà d’in politicher casac
che sa fitg bain, betg mo ses linguatg
matern, commember da la famiglia
tirca, mabain era chinais, englais e
russ. Casac scriv’ins cun l’alfabet ciril-
lic. En Europa dovra lez politicher la
transcripziun englaisa da ses num:
Kassym-Jomart Tokayev. La transcrip-

ziun rumantscha fiss «Casim-Dscho-
mart Tocajev». Ils 17 d’october 2011
ha Tokayev declerà a «Francophonu,
observateur des langues au sein des or-
ganisations internationales» (1): «Nus
stuain tegnair endament (…) ch’ils
dus linguatgs da lavur qua èn englais
e franzos. Entupond dacurt ina grup-
pa d’ambassadurs che represchenta-
van la francofonia hai relevà l’impur-
tanza da promover il franzos en
l’ONU. Jau meglieresch perquai mes
franzos cun uras d’instrucziun trais
giadas l’emna (…). Sco directur gene-
ral da l’ONU a Genevra sun jau obligà
da promover il franzos sco segunda
lingua da lavur da l’ONU en ina Ge-
nevra francofona.» Il franzos è in dals
sis linguatgs uffizials da l’ONU;
tschels èn l’arab, il chinais, l’englais, il
russ ed il spagnol.

Joseph Deiss referescha
Mesemna, ils 17 d’october 2012 a las
18.15 arranschan «Foraus, forum da
politica exteriura» (info@foraus.ch) e
la «Societad svizra da politica exteriu-
ra» (www.sga-aspe.ch) in referat cun
discussiun davart: «Commembra da
l’ONU dapi diesch onns – tge vistas
per la Svizra?» (2).

Referent è Joseph Deiss, anteriur
president da l’assamblea da l’ONU; il
schurnalist Pascal Schouwey maina la
discussiun tranter Deiss, Tokayev e
Dante Martinelli, anteriur ambassa-
dur en China, represchentant perma-
nent da la Svizra tar l’ONU a Ge-
nevra. Deiss vegn segir a rapportar da-
vart sias experientschas multifaras en
l’ONU.

1. Posta electronica: info@francophonu.org u
observateur@francophonu.org . Adressa: Salle
de presse, no. 1, box 35, 8 avenue de la Paix,
Palais des Nations Unies, 1202 Genevra.
2.Lieu: Universitad da Genevra, Uni Mail, Bou-
levard du Pont-d’Arve 40, sala R280. Access
davent da la staziun Cornavin: Tram 15, direc-
ziun Palettes, fermada «Uni Mail».

Cuntinuaziun dal numer 51
Mo tgi ha peda per occupaziuns che ren-
dan nuot e che san mo cuntentar quels
dellas marveglias grondas? Ozildi.

E tonaton. Ei vala la peina de laghe-
giar silmeins viaden en in sectur de quel-
la biala e legra veta humana, numnada-
mein en quei spazi ch’ei numnan cun ni
senza malignadad la politica, quella figu-
ra omnipresenta, condemnada e calum-
niada, necessaria malgrad tut. E quels
politichers, criticai e denigrai e descrets

e suspectai – e necessaris malgrad tut. Ins
metti vi quels ded oz, damaun vegnan ils
proxims a crescher ord la sontga tiara bu-
ca sco bialas fluras, mobein gagliarda-
mein sco caglias e plontas (che fan um-
briva).

En quei ambient croda oz nies viv in-
teress, stimulaus da numerusas experien-
zas ed observaziuns. Sch’ins ha passentau
ina biala part della veta cun fatgs e pro-
piests politics, lu san ins scriver quei e
tschei, schegie buca tut. Per semeglia co
ils politichers fan diever dil telefon. Mes

cturs munglassen haver ina gada
ta la ventira de saver star vegn
avon las cabinas de telefon d’in

nt. En ed o – traso. Strusch ch’in
adora, suentaus e staunchels dil
che l’auter sederscha viaden sco
ss per l’ultima minuta de quest

chia eis ei dis en e dis ora, dalla
maun entochen ch’ei fa brin.
he gliez renomau politicher, dis-

currend d’abundonta experienza en tals
fatgs, ha bein giu raschun, cura ch’el ha
– in dils paucs muments de letezia inter-
na – definiu quels de siu raz aschia: Po-
litichers ein ils animals alpins che prefe-
reschan de passentar lur veta en cabinas
de telefon. Ses plaids!

Cheu veis! Jeu mez havessel mai giu la
garmaschia de dar ora talas definiziuns,
definiziuns che cuntegnan empau ver-
dad, empau impertinenza, empau trala
ed empau vitadad. Mo l’ignoranza totala
fuva ei era buca stau. Anzi.

Ei van en ed o – aunc adina e bein per
tutta perpetnadad. Cheu tier nus sco en
Frontscha ed en Cuba. In auter tric ei
quel: Ei organiseschan lur sesidas e lur
gentars e banchets aschia che lur clom sto
resunar atras hallas e buffets e salas ed
ustrias: «Signur cusseglier e docter (sche
pusseivel: honoris causa) Abraham Del-
vecchio duess far aschi bien e vegnir al
telefon!»

Ni:
«Signura presidenta Adelheid Krum-

menacher vegn giavischada al telefon.»
Han mes lecturs constatau la differen-

za en tun e maniera e cordialitad? Igl um
vegn clamaus, la dunna vegn giavischa-
da, ins astgass era dir senza stravagar: Ella
vegn garegiada. Tgi sa?

Mo stei ina gada duas uras a Turitg el
buffet emprema classa, emprema alzada.
Fagei la gatta morta, arvi ils egls e sche
pusseivel era las ureglias – e lu vegnis vus
a constatar co quei va. Ins savess cumpa-
regliar quei cumahem cun in ualer. Mo
ualers han buca telefon. Persuenter han
ei reginas.

Ed ei fuss de raquintar de quei um
della politica e dils negozis che lai clamar
ni che va per agen impuls silmeins siat
gadas per ura «o sin telefon». E negin sa
pertgei e percum. E negin che duei far
damondas ed haver marveglias. Il telefon
ha ses misteris e siu secret. Per ordinari,
sco ei vegn pretendiu.

FIN

da Donat Cadruvi

Orembora

La Quotidiana presenta
l’annada 2011

Suenter la secunda ediziun dils pops digl onn 2011 selegra La Quotidiana da presentar el de-
cuors dil meins d’october 2012 ils affons naschi il 3. quartal 2011. Nus dein la pusseivladad
agl entir intschess romontsch da separticipar.

Tarmettei pia ina foto actuala da vies affon ch’ei naschius denter il fenadur e la fin da settember
2011 cun las suandontas indicaziuns:

– num e prenum digl affon
– data da naschientscha
– liug da domicil
– num e prenum dils geniturs

La foto digitala duei esser sil pli pauc 500 KB. Fotografias da handy ein buc adattadas, fotos
sin pupi perencunter bein. Secapescha che lezzas vegnan returnadas.

La tiarza ediziun cumpara igl october 2012. Ella cumpeglia affons ch’ein naschi il tierz quartal
2011 (fenadur–settember 2011). Las fotografias e las indicaziuns ein dad inoltrar entochen
ils 55 dd’’ooccttoobbeerr 22001122 alla suandonta adressa:

La Quotidiana
L’annada 2010
Via comerciala 22
7007 Cuera

e-mail: redaktion-lq@suedostschweiz.ch

Ord il ravugl dallas annunzias inoltradas trai la diala da cletg mintga quartal treis victurs. La
Quotidiana selegra dils purtrets dils affons romontschs ed engrazia per la collaboraziun.

